
Titolu u bidu fis-seħħ.

Jemenda l-partita 1 
tal-Iskeda.

Jemenda l-partita 2 
tal-Iskeda.

A.L. 71 ta’ l-2010

ATT DWAR TAXXA FUL IL-VALUR MIŻJUD
(KAP. 406)

Regolamenti ta’ l-2010 li jemendaw ir-Raba’ Skeda li tinsab 
ma’ l-Att dwar it-Taxxa fuq il-Valur Miżjud

BIS-SAĦĦA tas-setgħat mogħtija bl-artikoli 8 u 75 ta’ 
l-Att dwar Taxxa fuq il-Valur Miżjud, il-Ministru tal-Finanzi, 
l-Ekonomija u Investiment għamel dawn ir-regolamenti li ġejjin:

1.  (1)  It-titolu ta’ dawn ir-regolamenti hu Regolamenti 
ta’ l-2010 li jemendaw ir-Raba’ Skeda li tinsab ma’ l-Att dwar it-
Taxxa fuq il-Valur Miżjud, u dawn għandhom jinqraw u jiftiehmu 
ħaga waħda mar-Raba’ Skeda li tinsab ma’ l-Att dwar it-Taxxa fuq 
il-Valur Miżjud, hawn iżjed ’il quddiem f’dawn ir-regolamenti 
msejħa “l-Iskeda”.

(2)  Dawn ir-regolamenti għandhom jitqiesu li daħlu 
fis-seħħ fl-1 ta’ Jannar, 2010.

(3)   Dawn ir-regolamenti  jdaħħlu fis-seħħ i l -
provedimenti tal-paragrafu 1 tal-artikolu 1 tad-Direttiva tal-Kunsill 
2008/117/KE tas-16 ta’ Diċembru 2008 li temenda d-Direttiva tal-
Kunsill 2006/112/KE.

2.  Fil-partita 1 tal-Iskeda, minnufih fi tmiem il-paragrafu (2) 
għandu jidħol il-proviso li ġej:

“Iżda, fejn f’każ ta’ provvista kontinwa ta’ oġġetti li ma 
tagħtix lok għal dikjarazzjonijiet suċċessivi ta’ kontijiet jew 
ħlasijiet matul xi sena, din għandha titqies bħala fornuta mill-
inqas f’intervalli ta’ sena.”.

3.  (1)  Fil-partita 2 tal-Iskeda, minnufih wara paragrafu (2) 
għandu jidħol il-proviso li ġej:

“Iżda, meta provvista kontinwa ta’ servizzi li ma tagħtix 
lok għal dikjarazzjonijiet ta’ kontijiet jew ħlasijiet matul xi 
sena, din għandha titqies bħala fornuta mill-anqas f’intervalli 
ta’ sena.”.

(2)  Fil-partita 2 tal-Iskeda, minnufih wara l-paragrafu 
(2) kif emendat, għandu jidħol dan il-paragrafu ġdid li ġej:

“(3)  Minkejja il-provedimenti tal-paragrafu (2), meta 
l-provvista ta’ servizzi li għaliha t-taxxa għandha titħallas 
skond l-artikolu 20(2)(b) ta’ l-Att issir b’mod kontinwu matul 
perjodu ta’ aktar minn sena u ma tirriżultax f’dikjarazzjonijiet 
ta’ kontijiet jew ħlasijiet matul dak il-perjodu, għandha titqies 
bħala fornuta mat-tmiem ta’ kull sena kalendarja sakemm 
tintemm il-provvista tas-servizzi.”.


